
 

*ᐱᓇᓱᑦᑎ ᐱᕕᖃᕐᑎᑕᐅᒍᓐᓇᓂᐊᕐᑐᖅ ᑕᕐᕋᒥᐅᑦ ᐱᕙᓪᓕᖁᑎᑦᓴᔭᖏᓐᓂᒃ ᐱᓇᓱᑦᑎᒨᓕᖓᑎᑕᐅᔪᓂᒃ ᕿᑐᕐᖓᖃᖕᖏᑐᒧᑦ.  ᐱᓇᓱᑦᑎ ᕿᑐᕐᖓᖃᕈᓂ 

ᐱᕙᓪᓕᖁᑎᑖᕈᓐᓇᓂᐊᕐᑐᖅ ᐁᑉᐸᖓᓅᓕᖓᔪᓂᒃ ᕿᑐᕐᖓᖏᓐᓅᓕᖓᔪᓂᓪᓗ. 

ᑲᑎᕕᒃᑯᑦ ᐊᑦᔨᒋᑦᑐᒥᒃ ᐱᕕᑦᓴᖃᕐᑎᓯᓲᖑᕗᖅ ᐱᓇᓱᑦᑎᓯᔨᐅᑦᓱᓂ.  ᑕᒪᓐᓇ ᒪᓕᑦᓱᒍ ᐊᒻᒪᓗ ᔦᒥᔅᐯᒥᓗ ᑯᐯᒃ ᑕᕐᕋᖓᓂᓗ ᐊᖏᖃᑎᒌᓐᓂᖅ, ᐱᖁᔭᖏᑦ 

ᐊᑦᔨᒋᔭᐅᓪᓚᕆᖕᖏᑐᑐᐃᓐᓇᕆᐊᓕᑦ ᐃᓄᑐᐃᓐᓇᒥᒃ ᐱᔪᑦᓴᐅᔮᕐᑐᖃᓕᕐᐸᑦ. 

ᓇᓪᓕᑳᕐᑕᐅᔪᐃᑦ ᑭᓯᐊᓂ ᐊᐱᕆᔭᐅᒍᒪᓗᑎᒃ ᐅᖄᓚᕕᐅᓂᐊᕐᑐᑦ. 

ᐱᓇᓱᒐᕐᓴᖅ  

 

ᑲᑎᕕᒃ ᓄᓇᓕᓕᒫᑉ ᑲᕙᒪᖓ, ᑲᕙᒪᓪᓚᕆᑦᑎᑐᑦ ᑎᒥᐅᕕᖃᕐᖁᖅ ᓄᓇᖁᑎᖃᕐᓱᓂ 55 ᖁᓛᓕᒫᖓᓂ, ᕿᓂᓕᕆᕗᖅ ᓇᒻᒥᓂ ᐱᔪᓐᓇᓯᐊᕐᑐᒥᒃ 

ᕿᑦᑕᐃᖓᔮᑦᓯᐊᑐᒥᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓄᑦ ᐱᓇᓱᒍᒪᒐᔭᕐᑐᒥᒃ ᐃᒪᐃᒃᑐᒥᒃ ᐱᓇᓱᐊᕋᔭᕐᓗᓂ:  

 

ᖃᕆᑕᐅᔭᑎᒍᑦ ᓇᐅᓕᒫᓅᓕᖓᔪᒥᒃ ᐱᓇᓱᒃᑎ 

(ᐊᑕᔪᒥᒃ, ᐅᓪᓗᓕᒫᕐᑎᐅᓗᓂ ᐃᓂᐅᔪᒧᑦ) 

 

ᑐᑦᑕᕕᖃᕐᓗᓂ ᑐᑭᒧᐊᕐᑎᓯᔨᒧᑦ ᑐᓴᕈᑎᓕᔩᑦ ᐱᓇᓱᒃᕕᖓᓄᑦ, ᖃᕆᑕᐅᔭᑎᒍᑦ ᓇᐅᓕᒫᓅᓕᖓᔪᒥᒃ ᐱᓇᓱᒃᑎ ᑲᒪᒋᔭᖃᕆᐊᖃᕐᐳᖅ 

ᓄᐃᑦᓯᓂᐊᕐᓂᒥᒃ  ᑲᔪᓯᑎᑦᓯᓂᐊᕐᓱᓂᓗ ᖃᕆᑕᐅᔭᑎᒍᑦ ᓇᐅᓕᒫᓅᓕᖓᔪᐃᑦ ᑐᓴᕋᑦᓴᖏᓐᓂᒃ ᐃᓂᓪᓚᖓᐅᓯᒋᓂᐊᕐᑕᖓᓂᒃ ᒪᓕᓂᐊᕐᑎᓕᒍ 

ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᓇᐅᓕᒫᓄᑦ ᑐᓴᕋᑦᓴᓅᓕᖓᑎᑦᓯᕕᖓᓄᑦ, ᑐᓴᕐᑎᓯᓂᕐᒧᑦ ᐸᕐᓇᐃᓯᒪᐅᑎᓕᐅᕐᓂᑎᒍᑦ ᑐᒃᑕᕕᐅᕙᓪᓗᓂᓗ 

ᑐᓴᕋᕐᓴᓂᐊᑎᐅᓲᓄᑦ.  ᖃᕆᑕᐅᔭᑎᒍᑦ ᓇᐅᓕᒫᓅᓕᖓᔪᒥᒃ ᐱᓇᓱᒃᑎ ᑲᒪᒋᔭᖃᕆᐊᖃᕐᐳᖅ ᑕᒪᑦᓱᒥᖓᑑᖕᖏᑐᖅ, ᐅᑯᓂᖓᓗ: 

  

▪ ᑲᒪᒋᔭᖃᕆᐊᖃᕐᓂᐊᓗᓂ ᑐᓴᕋᕐᓴᓕᕆᓂᕐᓅᓕᖓᔪᓂᒃ ᑭᐅᒍᓐᓇᓗᓂᓗ ᐅᖃᐅᓯᐅᔪᓂᒃ ᒪᓕᓪᓗᒍ ᐃᓂᓪᓚᓯᒪᔭᖓ ᑲᑎᕕᒃ ᓄᓇᓕᓕᒫᑉ 

ᑲᕙᒪᖓᑕ; 

▪ ᓄᐃᑦᓯᓗᓂ ᑲᔪᓯᑎᑦᓯᓗᓂᓗ ᐃᓱᒪᒋᔭᐅᖑᓐᓇᑐᓂᒃ ᐱᒍᓐᓇᕕᓕᒫᒋᒐᔭᕐᑕᖓᓄᑦ ᓇᐅᓕᒫᑦ ᑐᓴᕋᕐᓴᓅᓕᖓᔪᑦ ᐃᑲᔪᕐᓯᓂᐊᕐᒪᑦ ᑲᑎᕕᒃ 

ᓄᓇᓕᓕᒫᑉ ᑲᕙᒪᖓᑕ ᑕᑯᑦᓴᐅᓂᕐᓴᐅᓂᕆᕋᔭᕐᑕᖓᓂᒃ ᑲᒪᒋᔭᖏᓐᓂᒃ, ᓱᖃᑦᓯᑎᑦᓯᓂᖏᓐᓂᓗ ᖃᕆᑕᐅᔭᑎᒍᓪᓗ ᐊᔾᔨᖑᐊᑎᒍᓪᓗ; 

▪ ᖃᐅᔨᓴᖃᑦᑕᓂᐊᕐᓗᓂ ᐅᓪᓗᒥᓂᑕᕐᓂᒃ ᐱᕙᓪᓕᐊᔪᓂᒃ  ᑕᑯᓐᓇᑕᐅᒍᒪᔪᓂᓗ ᑕᑯᓐᓈᑎᓄᑦ ᓄᓇᕕᒻᒥ;  

▪ ᓄᐃᑦᓯᓗᓂ ᐊᐅᓚᑦᓯᓗᓂᓗ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᖃᕆᑕᐅᔭᑎᒍᑦ ᑕᑯᒃᓴᐅᕕᖓᓄᑦ ᓱᕐᖁᐃᓯᐊᕐᑐᒥᓪᓗ 

ᑐᓴᕐᑕᐅᔭᕆᐊᓕᓐᓂ ᓄᐃᑦᓯᓯᐊᒍᓐᓇᓗᓂ ᑐᓴᕐᑕᐅᔭᕆᐊᖃᓕᕐᐸᑕ ᓈᒻᒪᓈᕐᑕᓯᐊᕐᑐᒥᒃ ᐊᑐᕐᓗᒋᑦ ᐊᓪᓚᓯᒪᔪᕐᑎᒍᑦ, 

ᓈᓚᐅᑎᑎᒍᑦ, ᑕᕐᕋᓕᔮᖑᔭᐅᔭᕐᑎᒍᓪᓗ;  

▪ ᑲᒪᒌᓐᓇᓗᒍ ᖃᕆᑕᐅᔭᑎᒍᑦ ᐃᓂᕐᕋᓂᐅᔪᑦ ᑐᑭᒧᐊᕐᑎᓗᒋᓪᓗ ᑭᐅᒍᑎᐅᒋᐊᓕᓐᓂᒃ ᐅᖃᐅᓯᐅᔪᓄᑦ ᖃᕆᑕᐅᔭᕐᑎᓄᑦ, 

ᖃᐅᔨᒐᓱᐊᑦᓯᐊᖃᑦᑕᓗᒋᓪᓗ ᑐᓴᐅᒪᔭᐅᔪᑦᓴᔭᐃᑦ ᐊᔾᔨᒌᖕᖏᑐᓂᒃ ᐃᑉᐱᒌᓐᓇᓗᒋᓪᓗ ᑐᓴᕈᑎᑎᒎᕐᑐᑦ ᖃᕆᔭᐅᔭᑎᒎᕐᑐᐃᓗ;  

▪ ᐃᑲᔪᕐᓯᓗᓂ ᓇᓗᓇᐃᕐᓯᓂᖅ ᖃᕆᑕᐅᔭᑎᒍᑦ ᐸᕐᓇᐃᓯᒪᐅᑎᑦᓴᖅ ᒪᓕᒋᐊᓂᐊᑎᓪᓗᒍ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑐᓴᕈᑎᖏᑎᒍᑦ 

ᑐᓴᕐᑕᐅᔭᕆᐊᓕᓐᓂᓗ ᐃᓂᓪᓚᓯᒪᐅᑎᖃᑦᓯᐊᓗᓂ; 

▪ ᐊᐅᓚᑦᓯᓗᓂ ᐃᓗᓐᓈᒍᓪᓗ ᐃᑉᐱᒋᓗᒋᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᖃᕆᑕᐅᔭᒍᑎᖏᓐᓅᓕᖓᔪᑦ, ᑕᑯᑦᓴᐅᓲᓪᓗ 

ᖃᕆᑕᐅᔭᑎᒍᑦ ᑕᑯᒋᐊᕐᕕᐅᔪᑦ ᐊᒻᒪᓗ ᐊᓯᖏᑦ ᖃᕆᑕᐅᔭᒃᑰᕉᑏᑦ ᐊᒻᒪᓗ ᕿᒥᕐᕈᔭᐅᓂᐅᒋᐊᓖᓪᓗ ᑲᔪᓯᑦᓯᐊᓂᕆᒋᐊᓕᖏᑦ 

ᐱᓪᓗᑯᒋᐊᓕᕐᑎᒍᓪᓗ ᐱᔪᓐᓇᓂᐅᓲᑦ ᖃᕆᑕᐅᔭᑎᒎᒍᑎᐅᔪᓂᒃ ᐊᔾᔨᒌᖕᖏᑐᓂᒃ;  

▪ ᓄᐃᑦᓯᓂᖅ, ᓴᓇᓂᖅ ᐊᒻᒪᓗ ᐊᓯᔾᔨᒋᐊᖃᑦᑕᓂᖅ ᑐᑭᓯᒪᐅᑎᑦᓴᓂᒃ ᓇᐅᓕᒫᓅᓕᖓᔪᓂᖓᔪᑦᓴᓂᒃ.  

▪ ᓄᐃᑦᓯᓂᖅ ᐊᓯᒋᒐᔭᕐᑕᖏᓐᓂᒃ ᐱᔭᑦᓴᐅᔪᓂᒃ ᑐᒃᓯᕋᐅᑎᐅᔪᓂᒃ ᐊᖓᔪᕐᖄᒥᑕ.  
 

ᐱᔪᓐᓇᐅᑏᑦ 
 

▪ ᐃᓕᓐᓂᐊᕕᕐᔪᑎᒍᑦ ᐱᔪᓐᓇᐅᑎᖃᕐᓗᓂ ᑐᓴᕈᑎᓕᕆᓂᕐᒧᑦ ᐅᕝᕙᓗᓘᓐᓃᑦ ᓇᓪᓕᖁᐊᖓᓂᒃ ᐱᔪᓐᓇᓗᓂ;  

▪ ᐃᑭᓐᓂᐸᐅᑎᓪᓗᒋ ᐊᕐᕌᒍᐃᑦ ᑕᓪᓕᒪᑦ ᐱᓇᓱᒃᓯᒪᓂᖃᕐᓗᓂ ᑐᓴᕉᑎᒨᓕᖓᔪᒥᒃ ᓇᐅᓕᒫᒨᓕᖓᔪᓂᒃ ᑐᓴᕋᑦᓴᓕᕆᓂᕐᒥᒃ 

ᐅᕝᕙᓗᓘᓐᓃᑦ ᑐᓴᕈᑎᓕᕆᓂᕐᒥᒃ; 

▪ ᑐᖕᖓᕕᖃᑦᓯᐊᓗᓂ ᓯᕗᓕᒍᓐᓇᓯᐊᕐᓂᒥᒃ ᓄᐃᑕᑎᑦᓯᓯᐊᕐᓗᓂ ᐱᔪᓐᓇᓯᐊᓂᕐᒥᒃ;  

▪ ᑐᑭᓯᒪᓂᖃᑦᓯᐊᒍᓐᓇᓗᓂ ᐊᐅᓚᑦᓯᒍᓐᓇᓯᐊᕐᓗᓂᓗ ᓂᕈᐅᓇᖕᖏᑐᐃᑦ ᓄᐃᒐᔭᕐᐸᑕ ᐊᓯᔾᔨᑐᐃᑲᓪᓚᒍᓐᓇᓗᓂᓗ 

ᑐᓴᕐᑕᐅᔭᕆᐊᓕᓐᓂᒃ ᒋᐊᖃᒍᓂ; 

▪ ᐃᓕᑕᕐᓯᒪᑦᓯᒍᓐᓇᓗᓂᓗ ᑲᒪᒋᒋᐊᓕᒻᒥᓂᒃ ᓱᓱᑦᓴᓯᐊᓗᓂᓗ ᐊᔾᔨᒌᖕᖏᑑᖑᓐᓇᒪᑕ ᐱᓇᓱᖃᑎᒋᒐᔭᕐᑕᖏᑦᑕ ᐱᐅᓯᖏᑦ;  

▪ ᓱᕐᖁᐃᑕᐅᒪᑦᓯᐊᓂᖃᕐᓗᓂ ᐱᔪᓐᓇᓂᖃᕆᐊᖅ ᐊᒥᓱᐃᓕᖓᔪᓂᒃ ᐱᓇᓱᐊᒍᓐᓇᕐᓂᖅ, ᓯᕗᓪᓕᐅᔭᐅᔭᕆᐊᓕᓐᓂᓗ 

ᓯᕗᓪᓕᐅᔨᒍᓐᓇᓗᓂ, ᐅᐃᒻᒪᖓᔪᑦᓴᔭᐅᖏᓗᓂᓗ ᐱᒻᒪᕆᑦᑐᖃᓕᕋᓗᐊᕐᐸᑦ;  

▪ ᐊᓪᓚᒍᓐᓇᓗᓂ ᐅᖄᒍᓐᓇᓗᓂᓗ ᐱᓇᓱᒐᕐᒧᑦ ᑖᑦᓱᒧᖓ ᐅᖃᐅᓯᖃᕐᓗᓂ ᒪᕐᕉᓂᒃ ᐅᑯᓂᖓ:  ᐃᓄᒃᑎᑐᑦ, ᖃᓪᓗᓈᑎᑐᑦ 

ᐅᕝᕙᓗᓘᓐᓃᑦ ᒍᐃᒍᐃᑎᑐᑦ;  

▪ ᐊᐅᓪᓚᑲᑦᑕᒍᓐᓇᓗᓂ ᖃᖓᑐᐃᓐᓇᓕᒫᖅ ᓄᓇᕕᒻᒥ  

 

ᐱᓇᓱᐊᕐᕕᒃ:  ᑯᔾᔪᐊᖅ 

ᑮᓇᐅᔾᔭᓵᑦ: ᐃᑭᓐᓂᐸᐅᑎᓪᓗᒍ ᑮᓇᐅᔾᔭᓵᖅ $52,481 ᐊᕐᕌᒍᑕᒫᖅ; ᐅᓄᕐᓂᐸᑎᓪᓗᒍ ᑮᓇᐅᔾᔭᓵᖅ $89,256 ᐊᕐᕌᒍᑕᒫᖅ 

(E8)  

ᐱᕙᓪᓕᖁᑏᑦ*:  ᐊᑭᑐᔪᕐᒥᐅᖑᓂᕐᒧᑦ:  ᐃᑭᓐᓂᐸᐅᑎᓪᓗᒍ $8,500 ᐊᕐᕌᒍᑕᒫᑦ;  

ᓂᕿᓄᑦ ᐱᕙᓪᓕᖁᑎ:  ᐃᑭᓐᓂᐸᐅᑎᓪᓗᒍ $3,707 ᐊᕐᕌᒍᑕᒫᑦ  

ᐊᕐᕌᒍᑕᒫᑦ ᖃᖓᑦᑕᐅᓯᕐᑕᐅᓂᖅ:  ᐅᓄᕐᓂᐸᐅᑎᓪᓗᒍ ᐱᖓᓱᕕᓪᓗᓂ ᖃᖓᑦᑕᐅᓯᕐᑕᐅᒍᓐᓇᑐᖅ,

 ᐃᓄᒃ ᐊᑕᐅᓯ ᐊᕐᕌᒍᑕᒫᑦ;  

   ᓄᐊᑦᑐᑦ ᐃᓄᑐᖃᐅᑎᑖᒍᑦᓴᐃᑦ:  6% ᐱᓇᓱᒃᕕᒃ, 4% ᐱᓇᓱᒃᑎ;  

   ᐊᒥᓱᐃᑎᒍᑦ ᐃᒻᒪᖃᐅᓰᓂᖅ;  

   ᕿᑲᓃᑦ:  20 ᐅᓪᓗᐃᑦ ᐊᕐᕌᒍᑕᒫᑦ;  

ᕿᑲᒍᓐᓇᐅᑏᑦ ᓇᐅᓕᒫᓄᑦ ᐊᑑᑎᔭᐅᓲᑦ:  20 ᐅᓪᓗᐃᑦ ᐃᓚᐅᑎᓪᓗᒋᑦ 10 ᐅᓪᓗᐃᑦ ᕿᑎᖕᖑᒨᓕᖓᔪᑦ.  

 

ᐱᓇᓱᒍᒪᐅᑎᑎᑦ ᖃᓪᓗᓈᑎᑑᕐᑎᓗᒋᑦ ᑎᑭᑦᑎᓗᒋᑦ 5:00 ᐅᓐᓂᓴᒃᑯᑦ ᓯᕗᓂᐊᒍᑦ ᒫᑦᔨ 18, 2026-ᒥ,  ᐅᕗᖓ: 

 

ᑲᑎᕕᒃ ᓄᓇᓕᓕᒫᑉ ᑲᕙᒪᖓ 

ᓯᓚᑎᑦᓴᖓ P.O. Box 9 

ᑯᔾᔪᐊᖅ, ᑯᐸᐃᒃ   J0M 1C0 

ᐱᓇᓱᒃᑐᓕᕆᕕᒃᑯᓄᑦ  

humanresources@krg.ca  Fax: 819-964-2975 

